
MOZZJONI GHAL RIZOLUZZJONI TAL-PARLAMENT EWROPEW

li jinkludi rakkomandazzjonijiet lill-Kummissjoni dwar id-digitalizzazzjoni, I-
intelligenza artifi¢jali u I-gestjoni algoritmika fuq il-post tax-xoghol — tiswir tal-futur
tax-xoghol

(2025/2080(INL))

1l-Parlament Ewropew,

wara li kkunsidra 1-Artikolu 225 tat-Trattat dwar il-Funzjonament tal-Unjoni Ewropea,

— wara li kkunsidra l-opinjoni tal-Kumitat ghall-Affarijiet Legali dwar il-bazi legali
proposta,

— wara li kkunsidra I-linji gwida politi¢i tal-President tal-Kummissjoni tat-18 ta’ Lulju
2024 bit-titolu “Europe’s Choice — Political Guidelines for the Next European
Commission 2024-2029” (L-Ghazla Quddiem 1-Ewropa — Linji Gwida Politi¢i ghall-
Kummissjoni Ewropea li jmiss 2024-2029),

— wara li kkunsidra l-komunikazzjoni tal-Kummissjoni tal-5 ta’ Marzu 2025 bit-titolu “L-
Unjoni tal-Hiliet”,

— wara li kkunsidra d-Direttiva tal-Kunsill 89/391/KEE tat-12 ta’ Gunju 1989 dwar I-
introduzzjoni ta’ mizuri sabiex jinkoraggixxu titjib fis-sigurta u s-sahha tal-haddiema
fuq ix-xoghol (id-Direttiva Qafas)!,

— wara li kkunsidra d-Direttiva 2002/14/KE tal-Parlament Ewropew u tal-Kunsill tal-11
ta’ Marzu 2002 li tistabbilixxi qafas generali dwar l-informazzjoni u 1-konsultazzjoni ta’
l-impjegati fil-Komunita Ewropea - Dikjarazzjoni Kongunta mill-Parlament Ewropew,
mill-Kunsill u mill-Kummissjoni dwar ir-rapprezentanza tal-impjegati?,

— wara li kkunsidra d-Direttiva (UE) 2019/1152 tal-Parlament Ewropew u tal-Kunsill tal-
20 ta’ Gunju 2019 dwar kondizzjonijiet tax-xoghol trasparenti u prevedibbli fl-Unjoni
Ewropea?,

— wara li kkunsidra d-Direttiva (UE) 2024/2831 tal-Parlament Ewropew u tal-Kunsill tal-
20 ta’ Gunju 2019 dwar it-titjib tal-kundizzjonijiet tax-xoghol fix-xoghol fuq il-
pjattaformit,

I Id-Direttiva tal-Kunsill 89/391/KEE tat-12 ta’ Gunju 1989 dwar l-introduzzjoni ta’ mizuri sabiex jinkoraggixxu
titjib fis-sigurta u s-sahha tal-haddiema fuq ix-xoghol (GU L 183, 29.6.1989, p. 1).

2 Id-Direttiva 2002/14/KE tal-Parlament Ewropew u tal-Kunsill tal-11 ta” Marzu 2002 li tistabbilixxi qafas
generali dwar l-informazzjoni u l-konsultazzjoni tal-impjegati fil-Komunita Ewropea - Dikjarazzjoni kongunta
tal-Parlament Ewropew, tal-Kunsill u tal-Kummissjoni dwar ir-rapprezentanza tal-haddiema (GU L 80,
23.3.2002, p. 29).

3 1d-Direttiva (UE) 2019/1152 tal-Parlament Ewropew u tal-Kunsill tal-20 ta’ Gunju 2019 dwar kondizzjonijiet
tax-xoghol trasparenti u prevedibbli fl-Unjoni Ewropea (GU L 186, 11.7.2019, p. 105).

4 Id-Direttiva (UE) 2024/2831 tal-Parlament Ewropew u tal-Kunsill tat-23 ta’ Ottubru 2024 dwar it-titjib tal-
kundizzjonijiet tax-xoghol fix-xoghol fuq il-pjattaformi (Test b’rilevanza ghaz-ZEE) (GU L, 2024/2831,

— wara li kkunsidra r-Regolament (UE) 2024/1689 tal-Parlament Ewropew u tal-Kunsill
tat-13 ta’ Gunju 2024 li jistabbilixxi regoli armonizzati dwar I-intelligenza artifi¢jali u li
jemenda r-Regolamenti (KE) Nru 300/2008, (UE) Nru 167/2013, (UE) Nru 168/2013,
(UE) 2018/858, (UE) 2018/1139 u (UE) 2019/2144 u d-Direttivi 2014/90/UE, (UE)
2016/797 u (UE) 2020/1828 (1-Att dwar l-Intelligenza Artificjali)°,

— wara li kkunsidra r-Regolament (UE) 2016/679 tal-Parlament Ewropew u tal-Kunsill
tas-27 ta’ April 2016 dwar il-protezzjoni tal-persuni fizi¢i fir-rigward tal-ipprocessar ta’
data personali u dwar il-moviment liberu ta’ tali data, u li jhassar id-Direttiva 95/46/KE
(ir-Regolament Generali dwar il-Protezzjoni tad-Data)®,

— wara li kkunsidra r-rizoluzzjoni tieghu tal-11 ta’ Mejju 2023 dwar pjan direzzjonali lejn
Ewropa soc¢jali — sentejn wara s-Summit Socjali ta’ Porto (2023/2586(RSP)),

— wara li kkunsidra r-rizoluzzjoni tieghu tat-13 ta’ Marzu 2025 dwar l-aspetti so¢jali u
relatati mal-impjiegi tal-processi ta’ ristrutturar: il-htiega 1i jigu protetti I-impjiegi u d-
drittijiet tal-haddiem (2024/2829(RSP)),

— wara li kkunsidra r-rizoluzzjoni tieghu tal-11 ta’ Marzu 2025 dwar il-Fond So¢jali
Ewropew Plus wara 1-2027 (2024/2077(INI)),

— wara li kkunsidra l-opinjoni tal-Kumitat Ekonomiku u Soc¢jali Ewropew dwar
“Intelligenza artifi¢jali favur il-haddiema” (SOC/803),

— wara li kkunsidra r-rapporti Draghi u Letta,

— wara li kkunsidra r-rapport finali tal-istudju kkummissjonat mill-Kummissjoni Ewropea
bit-titolu “Study exploring the context, challenges, opportunities, and trends in
algoritmic management” (Studju li jesplora l-kuntest, I-isfidi, 1-opportunitajiet u x-
xejriet fil-gestjoni algoritmika) (VT-2022-035),

— wara li kkunsidra 1-Valutazzjoni tal-Valur Mizjud Ewropew ta’ xxx 2025 [ghad irid jigi
ppublikat], bit-titolu “Id-digitalizzazzjoni, l-intelligenza artifi¢jali u I-gestjoni
algoritmika fuq il-post tax-xoghol — tiswir tal-futur tax-xoghol”,

— wara li kkunsidra 1-Artikoli 47 u 55 tar-Regoli ta’ Procedura tieghu,

— wara li kkunsidra l-opinjoni tal-Kumitat ghal-Libertajiet Civili, il-Gustizzja u 1-Intern,

— wara li kkunsidra l-opinjoni tal-Kumitat ghall-Impjiegi u 1-Affarijiet So¢jali
(A10-0000/2025),

11.11.2024, ELI: http://data.europa.eu/eli/dir/2024/2831/0j).

5 Ir-Regolament (UE) 2024/1689 tal-Parlament Ewropew u tal-Kunsill tat-13 ta’ Gunju 2024 li jistabbilixxi
regoli armonizzati dwar l-intelligenza artifi¢jali u li jemenda r-Regolamenti (KE) Nru 300/2008, (UE) Nru
167/2013, (UE) Nru 168/2013, (UE) 2018/858, (UE) 2018/1139 u (UE) 2019/2144 u d-Direttivi 2014/90/UE,
(UE) 2016/797 u (UE) 2020/1828 (I-Att dwar I-Intelligenza Artifi¢jali) (Test b’rilevanza ghaz-ZEE) (GU L,
2024/1689, 12.7.2024, ELI: http://data.europa.cu/eli/reg/2024/1689/0j).

6 Ir-Regolament (EU) 2016/679 tal-Parlament Ewropew u tal-Kunsill tas-27 ta’ April 2016 dwar il-protezzjoni
tal-persuni fizi¢i fir-rigward tal-ipprocessar ta’ data personali u dwar il-moviment liberu ta’ tali data, u li jhassar
id-Direttiva 95/46/KE (Regolament Generali dwar il-Protezzjoni tad-Data) (GU L 119, 4.5.2016, p. 1).

A.  billi t-tranzizzjoni digitali, xprunata mid-digitalizzazzjoni, 1-awtomatizzazzjoni u 1-
intelligenza artifi¢jali (IA), qed issawwar mill-gdid b’mod profond is-swieq tax-xoghol,
ged twassal ghall-ghajbien ta’ xi impjiegi u l-holqgien ta’ ohrajn godda, u ged tbiddel in-
natura tal-kompiti f’dawk ezistenti, u ghalhekk tehtieg adattament kontinwu min-
negozji u I-haddiema;

B.  billi t-tranzizzjoni digitali fuq il-post tax-xoghol ghandha titmexxa b’mod li jsahhah il-
produttivita, I-innovazzjoni, u l-kompetittivita tal-ekonomija Ewropea u tas-suq
komuni; billi din it-tranzizzjoni trid fl-istess hin tirrispetta 1-principji tal-progress
socjali, filwaqt 1i tizgura li tikkontribwixxi ghal kundizzjonijiet tax-xoghol ahjar,
impjiegi ta’ kwalita, u l1-benesseri tal-haddiema kollha;

C.  billi t-tranzizzjoni digitali fis-suq tax-xoghol ged tixpruna domanda dejjem akbar kemm
ghall-hiliet digitali u tal-IA bazici kif ukoll ghal dawk ta’ livell gholi;

D.  billi l-integrazzjoni rapida tas-sistemi tal-IA mhijiex akkumpanjata minn tahrig
sufficjenti, bi 15 % biss tal-haddiema ppartecipaw f’tahrig rilevanti f1-2023 filwaqt li
42 % tal-haddiema jirrikonoxxu I-htiega li jtejbu l-hiliet taghhom relatati mal-IA u 61 %
jipprevedu rekwiziti godda ta’ hiliet fil-hames snin 1i gejjin; billi dawk l-aktar fil-bzonn
ta’ tahrig fil-hiliet digitali huma dawk l-anqas probabbli li jiechdu sehem fih’;

E.  billi l-adattament tas-sistemi edukattivi, inkluz is-settur tal-VET, huwa essenzjali biex 1-
istudenti jigu mghammra bil-hiliet mehtiega biex jirnexxu f’soc¢jeta kompetittiva,
digitali u teknologikament avvanzata;

F.  billi I-IA u I-gestjoni algoritmika jipprovdu bosta opportunitajiet ghall-ottimizzazzjoni
tax-xoghol, sahha u sikurezza okkupazzjonali mtejba kif ukoll sodisfazzjon tal-
impjegati, izda jipprezentaw ukoll ¢erti riskji; billi l-uzu tal-IA u 1-gestjoni algoritmika
jistghu jnaqqgsu l-kompiti tedjuzi u l-ammont ta’ xoghol generali, itejbu 1-allokazzjoni
tal-kompiti u 1-produttivita, jipprevjenu r-riskji okkupazzjonali u jintroducu tnaqgqis fl-
ispejjez;

G.  billi huwa importanti li jigu indirizzati r-riskji relatati max-xoghol li jirrizultaw mill-IA
u I-gestjoni algoritmika bhall-pressjoni tal-hin u tal-prestazzjoni, l-intensifikazzjoni tax-
xoghol, il-monitoragg u s-sorveljanza kif ukoll 1-izolament so¢jali u l-istress;

H.  billi I-varar tal-IA u tas-sistemi ta’ gestjoni algoritmika fuq il-post tax-xoghol jinvolvi I-
gbir u l-ipprocessar ta’ volum kbir ta’ data dwar I-impjegati, li jista’ jgajjem thassib
dwar il-protezzjoni tad-data u l-privatezza u jirrikjedi diligenza dovuta fil-gestjoni
tieghu,

L. billi huwa stmat li aktar minn kwart tal-kumpaniji fl-Unjoni juzaw mill-anqas forma
wahda ta’ gestjoni algoritmika; billi I-adozzjoni tal-gestjoni algoritmika x’aktarx 1i
tikber b’mod sinifikanti fis-snin li gejjin®;

J. billi 62 % tal-Ewropej ghandhom perspettiva pozittiva tal-uzu tar-robots u I-IA fuq il-

7 https://www.cedefop.europa.eu/en/publications/9201

8 https://op.europa.ecu/mt/publication-detail/-/publication/5afb4511-0ddf-11f0-bla3-01aa75ed71al/language-mt :
“jista’ jigi argumentat li aktar minn kwart tal-kumpaniji fl-UE-27 juzaw il-gestjoni algoritmika abbazi tal-
metodu Delphi, u x’aktarx li fI-10 snin li gejjin il-gestjoni algoritmika se tikber minn 3 % ghal 6 % kull sena.”

post tax-xoghol?; billi dan l-appro¢¢ pozittiv ghall-uzu ta’ teknologiji godda fuq il-post
tax-xoghol huwa aktar mifrux fost iz-zghazagh, dawk li jahdmu u dawk b’livell oghla
ta’ edukazzjoni'©;

billi I-konsultazzjoni u l-involviment tal-manigers, kif ukoll tal-impjegati u tar-
rapprezentanti taghhom fl-adozzjoni ta’ teknologiji godda jsahhu b’mod sinifikanti 1-
accettazzjoni u l-percezzjonijiet pozittivi, jimmassimizzaw il-benefic¢ji u jindirizzaw ir-
riskji ta’ dawk it-teknologiji fuq il-post tax-xoghol;

billi I-bicca 1-kbira tal-Ewropej jappoggjaw regoli dwar it-teknologiji digitali fuq il-post
tax-xoghol, b’aktar minn 80 % jappoggjaw ir-regoli dwar il-protezzjoni tal-privatezza
tal-haddiema u 77 % jappoggjaw l-involviment tal-haddiema fid-disinn u fl-adattament
tat-teknologija!l;

Jenfasizza li kull teknologija gdida ghandha tigi varata u uzata bl-ghan generali li taqdi
lin-nies u ghandha tigi gestita mill-persuni f’konformita mal-prin¢ipju inkonfutabbli ta’
“bniedem fil-kontroll”;

Ghoti tas-setgha lill-haddiema bil-hiliet u l-gharfien

2.

Jishaq li teknologiji godda fuq il-post tax-xoghol jistghu jikkostitwixxu vantagg
kompetittiv u huma ppruvati li jipprovdu redditu ahjar lill-kumpaniji 1i juzawhom:;
jissottolinja f’dan ir-rigward il-fatt li I-kumpaniji ghandhom jigu mhegga jintegraw tali
teknologiji b’mod responsabbli u trasparenti; jishaq li l-uzu ta’ tali teknologiji fuq il-
post tax-xoghol ghandu jigi ssorveljat b’mod metikoluz aktar milli ristrett, u jenfasizza
f’dan ir-rigward il-htiega ta’ qafas regolatorju ¢ar li jizgura l-kompetizzjoni gusta u
jevita I-frammentazzjoni tas-suq uniku;

Jirrikonoxxi li t-tahrig fuq il-post tax-xoghol dwar teknologiji godda introdotti fuq il-
post tax-xoghol, b’mod partikolari dawk li jaffettwaw direttament il-kompiti u 1-
prestazzjoni tal-impjegati huwa essenzjali biex jigu zgurati 1-benesseri, is-sikurezza u 1-
izvilupp professjonali tal-haddiema, kif ukoll biex tissahhah l-adattabbilta generali, u 1-
kompetittivita tal-kumpaniji'?; jishaq li I-haddiema jehtigilhom jinghataw bizzejjed
zmien u appogg biex jiffamiljarizzaw lilhom infushom ma’ tali teknologiji qabel ma
dawn jigu varati bis-shih;

Jilga’ l-inizjattiva tal-Unjoni tal-Hiliet; jistieden lill-Kummissjoni tizgura li I-pjan
direzzjonali mistenni dwar il-Kwalita tal-Impjiegi jirrifletti bis-shih il-htiega ta’ titjib
tal-hiliet, tahrig mill-gdid u tahrig fuq il-post tax-xoghol kontinwi dwar I-IA u I-gestjoni
algoritmika; jishaq li I-inizjattivi rilevanti kollha 1i ghandhom 1-ghan 1i jappoggjaw lill-
haddiema u lill-kumpaniji fdin it-tranzizzjoni jridu jigu appoggjati b’mod adegwat,
inkluz permezz ta’ rizorsi finanzjarji suffi¢jenti fil-livell tal-Unjoni u dak nazzjonali;

Jenfasizza r-rwol importanti tal-Fond Soc¢jali Ewropew+ fit-thejjija kemm tal-forza tax-
xoghol attwali kif ukoll futura ghat-tranzizzjoni digitali permezz ta’ investiment fil-

° https://europa.eu/eurobarometer/surveys/detail/3222

19 Eurobarometer, Mejju 2024 https://europa.eu/eurobarometer/surveys/detail/3222

11 https://europa.eu/eurobarometer/surveys/detail/3222

12 Studji ta’ kazijiet: https://healthy-workplaces.osha.europa.ecu/en/media-centre/news/real-world-learnings-
implementing-worker-management-through-ai

hiliet, fit-tahrig u fl-opportunitajiet ta’ impjieg inkluzivi; jistieden lill-Kummissjoni
zzomm u tkompli ssahhah il-Fond fil-perjodu ta’ wara 1-2027 b’mod li jizgura 1-access
ghat-titjib tal-hiliet u t-tahrig mill-gdid digitali, sabiex ikun jista’ jkompli jservi bhala
strument ewlieni tal-Unjoni ghall-appogg ta’ tranzizzjoni digitali gusta u inkluziva;

Jistieden lill-Kummissjoni u lill-Istati Membri jimmonitorjaw regolarment id-domanda
u l-provvista fis-suq tax-xoghol, f’kooperazzjoni mas-shab socjali, bil-ghan li janti¢ipaw
ahjar il-hiliet futuri mehtiega biex jithaddan il-potenzjal tat-tranzizzjoni digitali; jilga’
f’dan ir-rigward il-proposta ghall-holqgien ta’ Osservatorju Ewropew tal-Informazzjoni
dwar il-Hiliet;

Jinsab imhasseb li 1-uzu tal-IA u tas-sistemi ta’ gestjoni algoritmika ged jikkontribwixxi
ghat-tnehhija gradwali tal-impjiegi fil-livell tad-dhul, li tradizzjonalment iservu bhala
punt ta’ access essenzjali ghas-suq tax-xoghol; jissottolinja I-fatt li din ix-xejra tirriskja
11 taffettwa b’mod sproporzjonat liz-zghazagh u lill-persuni li ged ifittxu impjieg ghall-
ewwel darba; jistieden ghalhekk lill-Kummissjoni u lill-Istati Membri jiehdu mizuri
proattivi biex jizguraw li z-zghazagh i jidhlu fis-suq tax-xoghol jigu appoggjati b’mod
adegwat u jinghataw opportunitajiet ta’ impjieg sinifikattiv fl-ekonomija digitali li qed
tevolvi;

Holgien ta’ post tax-xoghol sikur u inkluziv

8.

10.

11.

Jishaq li l-uzu dejjem akbar tat-teknologiji digitali fuq il-post tax-xoghol, inkluzi 1-
ghodod li jippermettu l-konnettivita kostanti kif ukoll il-monitoragg u s-sorveljanza
f’hin reali, joholqu bosta riskji ghas-sahha mentali tal-haddiema billi j¢ajpru 1-konfini
bejn il-hajja professjonali u dik privata; jissottolinja I-fatt li tali Zviluppi jistghu jwasslu
ghal stress eccessiv relatat max-xoghol, burnout, deterjorament tal-bilan¢ bejn ix-xoghol
u I-hajja privata u sentiment dejjem akbar ta’ izolament socjali;

Jirrikonoxxi li I-gestjoni algoritmika tista’ zzid il-pressjoni tal-prestazzjoni i tista’
twassal ghal riskji serji ghas-sahha u s-sikurezza, bhal disturbi muskoloskeletali u
kardjovaskulari jew ezawriment, li jwasslu biex il-haddiema jinjoraw jew ma jaghtux
kas it-twissijiet ta’ sikurezza, u dan izid b’mod sinifikanti r-riskju ta’ ac¢identi fuq il-
post tax-xoghol;

Jissottolinja I-fatt 1i dawk ir-riskji ghandhom jigu indirizzati b’mod komprensiv u li
kwalunkwe varar gdid jew bidla sinifikanti tal-ghodod tal-IA jew tas-sistemi ta’ gestjoni
algoritmika fuq il-post tax-xoghol ghandhom ikunu soggetti ghal valutazzjoni tas-sahha
u s-sikurezza u monitoragg kontinwu; iheggeg lill-Istati Membri, f’kooperazzjoni mas-
shab so¢jali, jizviluppaw gwida specifika ghas-settur dwar I-uzu responsabbli tal-IA fuq
il-post tax-xoghol u jiskambjaw l-ahjar prattiki;

Jissottolinja r-rwol kru¢jali tad-djalogu soc¢jali u l-involviment attiv tar-rapprezentanti
tal-impjegati fil-varar tal-IA u t-teknologiji tal-gestjoni algoritmika fuq il-post tax-
xoghol; jishaq li I-partecipazzjoni sinifikattiva tal-haddiema fil-processi tat-tehid tad-
decizjonijiet kif ukoll 1-ghoti ta’ informazzjoni u t-tahrig fuq il-post tax-xoghol jghinu
biex jigi zgurat li I-haddiema jithmu t-teknologiji godda u jinvolvu ruhhom b’mod
kunfidenti fihom, filwagqt li jrawmu sens ta’ awtonomija u fidu¢ja u jwasslu ghal
integrazzjoni ahjar tal-IA fuq il-post tax-xoghol;

PR\1323860MT.docx 7/20 PE774.283v02-00

MT



MT

12.

13.

14.

Jissottolinja 1-htiega ta’ assenjazzjoni ¢ara tar-responsabbiltajiet ta’ sorveljanza fi
struttura organizzazzjonali frekwentament kumplessa tal-postijiet tax-xoghol li se
tizgura r-responsabbilta, tiffacilita s-supervizjoni effettiva mill-bniedem, u tippermetti
lill-haddiema jidentifikaw il-punt ta’ kuntatt uman fil-kaz ta’ kwalunkwe dubju, thassib,
jew htiega ta’ kjarifika;

Jenfasizza li hemm sfidi partikolari li I-persuni b’dizabbilta, il-haddiema akbar fl-eta u
l-individwi vulnerabbli jistghu jiffac¢jaw biex jadattaw ghat-teknologiji godda fuq il-
post tax-xoghol; jistieden ghalhekk lill-Kummissjoni u lill-Istati Membri jintroducu
mizuri ta’ appogg inkluzivi u mfassla apposta lejn il-parte¢ipazzjoni dejjem akbar
taghhom fis-suq tax-xoghol u jizguraw li kulhadd jibbenefika mill-avvanzi teknologici;

Jistieden lill-Istati Membri jiggarantixxu soluzzjoni ragonevoli effettiva ghall-persuni
b’dizabbilta billi jirrispettaw 1-awtorita ahharija taghhom biex jiddeterminaw jekk it-
teknologiji ta’ assistenza bbazati fuq I-IA fuq il-post tax-xoghol jissodisfawx il-htigijiet
individwali taghhom;

Zgurar ta’ ambjent regolatorju li jibqa’ validu fil-futur

15.

16.

17.

18.

19.

Jishaq li jekk I-Unjoni ghandha 1-ghan li tkun fuq quddiem nett tat-tranzizzjoni digitali,
jehtigilha tmexxi bl-ezempju fl-istabbiliment ta’ standards gholjin ghall-uzu tal-1A fl-
ambjenti tax-xoghol, inkluzi regoli ¢ari dwar it-trasparenza u s-sorveljanza mill-
bniedem; jilqa’, f’dan ir-rigward, id-Direttiva (UE) 2024/2831 dwar it-titjib tal-
kundizzjonijiet tax-xoghol fix-xoghol fuq il-pjattaformi, li timmarka I-ewwel pass
importanti fir-regolamentazzjoni tal-gestjoni algoritmika billi tintroduc¢i, fost 1-ohrajn,
obbligi ta’ trasparenza f’setturi fejn tali teknologiji qed isawru dejjem aktar id-
decizjonijiet dwar ix-xoghol u d-drittijiet tal-haddiema;

Jistieden lill-Istati Membri u lill-impjegaturi jirrikonoxxu u jimplimentaw b’mod
effettiv id-dritt ghall-iskonnessjoni bhala salvagwardja fundamentali biex jipprotegu
lill-haddiema milli jkunu acc¢essibbli jew immonitorjati b’mod permanenti barra mill-
hinijiet tax-xoghol miftiechma;

Jissottolinja I-fatt 1i -uzu dejjem akbar tal-IA u l-gestjoni algoritmika fuq il-post tax-
xoghol iqajjem ghadd kbir ta’ sfidi 1i jikkon¢ernaw il-protezzjoni tad-data personali u 1-
privatezza tal-impjegati, li jirrikjedu kunsiderazzjoni bir-reqqa u reazzjonijiet regolatorji
xierqa;

Jirrikonoxxi li I-kumpaniji, b’mod partikolari l-intraprizi zghar u ta’ daqs medju
(SMEs), diga qged jiffac¢jaw sfidi sinifikanti biex jinnavigaw ambjent regolatorju dejjem
aktar kumpless; jistieden lill-Kummissjoni tizgura li kwalunkwe legizlazzjoni futura
relatata mal-gestjoni algoritmika titfassal bl-objettiv car ta’ simplifikazzjoni u facilita
ta’ konformita; jenfasizza l-htiega ta’ gwida, ghodod u mekkanizmi ta’ appogg imfassla
apposta biex jghinu lill-SMEs jithmu u jimplimentaw rekwiziti godda b’mod effettiv;

Jitlob li I-Kummissjoni tipprezenta, abbazi tal-Artikoli 153(2), il-punt (b), flimkien mal-
Artikolu 153(1), il-punt (b), u 1-Artikolu 16(2) tat-Trattat dwar il-Funzjonament tal-
Unjoni Ewropea, proposta ghal Direttiva dwar il-gestjoni algoritmika fuq il-post tax-
xoghol, skont ir-rakkomandazzjonijiet stabbiliti fl-Anness taghha;

20. Iqis li kwalunkwe implikazzjoni finanzjarja tal-proposti mitluba ghandha tkun koperta
minn allokazzjonijiet bagitarji ezistenti;

21. Jaghti istruzzjonijiet lill-President tieghu biex tghaddi din ir-rizoluzzjoni kif ukoll ir-

rakkomandazzjonijiet li jinsabu fl-anness lill-Kummissjoni u lill-Kunsill kif ukoll lill-
parlamenti u lill-gvernijiet tal-Istati Membri.

ANNESS GHALL-MOZZJONI GHAL RIZOLUZZJONI:
RAKKOMANDAZZJONIJIET DWAR IL-KONTENUT TAL-PROPOSTA MITLUBA

TEST TAL-PROPOSTA LEGIZLATTIVA MITLUBA
Proposta ghal

DIRETTIVA TAL-PARLAMENT EWROPEW U TAL-KUNSILL

dwar il-gestjoni algoritmika fuq il-post tax-xoghol

IL-PARLAMENT EWROPEW U L-KUNSILL TAL-UNJONI EWROPEA,

Wara li kkunsidraw it-Trattat dwar il-Funzjonament tal-Unjoni Ewropea, u b’mod partikolari
1-Artikolu 153(2), il-punt (b), flimkien mal-Artikolu 153(1), il-punt (b), u I-Artikolu 16(2)
tieghu,

Wara li kkunsidraw il-proposta tal-Kummissjoni Ewropea,

Wara li I-abbozz tal-att legizlattiv intbaghat lill-parlamenti nazzjonali,
Wara li kkunsidraw 1-opinjoni tal-Kumitat Ekonomiku u Soc¢jali Ewropew!,
Wara li kkunsidra l-opinjoni tal-Kumitat ghar-Regjuni?,

Filwaqt li jagixxu skont il-pro¢edura legizlattiva ordinarja®,

Billi:

(1) L-iskala, il-profondita u l-pass rapidu bla precedent tat-trasformazzjoni, u l-impatt
profond taghha fuq ix-xejriet tax-xoghol jipprezentaw sfidi trazversali li jmorru lil hinn
mill-fruntieri nazzjonali u jehtieg li jigu indirizzati fil-livell tal-Unjoni.

(2) Is-sistemi ta’ gestjoni algoritmika jenhtieg li jinftiechmu bhala ghodod u facilitaturi li
jservu kemm lill-impjegaturi kif ukoll lill-haddiema billi jtejbu l-efficjenza, jiffacilitaw
it-tehid tad-decizjonijiet, u jappoggjaw organizzazzjoni ahjar tax-xoghol. Meta jintuzaw
b’mod responsabbli u trasparenti, tali sistemi jistghu jikkontribwixxu ghal prattiki aktar
ibbilan¢jati u infurmati fuq il-post tax-xoghol. Il-varar bir-reqqa taghhom skont sett
komuni ta’ regoli tal-Unjoni jenhtieg li jisfrutta l-potenzjal taghhom li jizgura 1-
implimentazzjoni b’mod li jirrispetta d-drittijiet fundamentali, irawwem il-fidu¢ja u
jippromwovi l-benesseri generali tal-haddiema.

(3) In-nuqqas ta’ fehim car tal-funzjonament tas-sistemi ta’ gestjoni algoritmika jimpedixxi
lill-haddiema milli jaffermaw b’mod effettiv id-drittijiet tad-data taghhom, u dan
ikompli jsahhah l-izbilan¢ tal-poter favur l-impjegatur. Hemm evidenza li I-involviment

LGU .
2GU ..
3 Tl-pozizzjoni tal-Parlament Ewropew ...

PE774.283v02-00 10/20 PR\1323860MT.docx



“4)

)

(6)

tal-haddiema u tar-rapprezentanti taghhom fil-konsultazzjonijiet itejjeb kemm il-
prestazzjoni kif ukoll il-kundizzjonijiet tax-xoghol*.

L-att dwar I-IA jirrapprezenta pass sinifikanti ’1 quddiem fir-regolamentazzjoni tas-
sistemi tal-intelligenza artifi¢jali b’riskju gholi, madankollu ghadu insuffi¢jenti biex
jigu indirizzati bis-shih l-isfidi pprezentati mill-gestjoni algoritmika fuq il-post tax-
xoghol. Ghalkemm jikklassifika 1-ghodod tal-IA relatati max-xoghol bhala riskju gholi,
l-enfasi primarja tieghu hija fuq it-tqeghid fis-suq, is-sikurezza tal-prodotti, u l-obbligi
ta’ konformita ghall-fornituri u l-utenti, u mhux fuq ir-relazzjoni bejn 1-impjegatur u 1-
haddiem. Barra minn hekk, 1-Att dwar 1-IA ma japplikax ghal sistemi ta’ gestjoni
algoritmika li mhumiex ibbazati fuq I-IA, u dan ihalli lakuna regolatorja fl-indirizzar
tal-impatt usa’ tal-ghodod ta’ gestjoni digitali fuq id-drittijiet tal-haddiema, il-
kundizzjonijiet tax-xoghol u d-djalogu socjali.

Ir-Regolament (UE) 2016/679 tal-Parlament Ewropew u tal-Kunsill® (ir-Regolament
Generali dwar il-Protezzjoni tad-Data) imur lura ghall-2016 u ma kienx imfassal
specifikament biex jindirizza l-isfidi partikolari tal-protezzjoni tad-data fuq il-post tax-
xoghol, u minn dak iz-Zmien ir-realtajiet teknologi¢i u fuq il-post tax-xoghol evolvew
b’mod sinifikanti, b’tali mod li dan jirrikjedi aggornament u tishih tad-dispozizzjonijiet
dwar il-protezzjoni tad-data applikabbli ghall-impjiegi, peress li bhalissa jhalli lok
ghall-interpretazzjoni. L-Artikolu 15(1), il-punt (h), tar-Regolament (UE) 2016/679, 1i
jistabbilixxi r-rekwiziti ta’ trasparenza ghall-ipproc¢essar tad-data u I-limitazzjonijiet ta’
tali pprocesssar, jipprevedi biss projbizzjonijiet ¢ari fil-kaz ta’ processi ta’ tehid ta’
decizjonijiet kompletament awtomatizzati, li ghalhekk mhumiex bizzejjed fil-bicca 1-
kbira tal-kuntesti relatati mal-impjiegi. Barra minn hekk, ir-Regolament (UE) 2016/679
jadotta approc¢¢ individwalistiku u ma jaghtix drittijiet kollettivi. Mid-dhul fis-sehh tar-
Regolament (UE) 2016/679, 1-Artikolu 88 dwar il-protezzjoni tad-data personali tal-
haddiema gie implimentat hazin u ghadu fil-bi¢¢a I-kbira ineffettiv fi kwazi I-Istati
Membri kollha .

Id-Direttiva 2002/14/KE tal-Parlament Ewropew u tal-Kunsill” (id-Direttiva dwar 1-
informazzjoni u 1-Konsultazzjoni) tipprovdi biss informazzjoni generali dwar id-dritt
kollettiv ghall-konsultazzjoni filwaqt 11 d-Direttiva (UE) 2019/1152 tal-Parlament
Ewropew u tal-Kunsill tal-20 ta’ Gunju 20198 (id-Direttiva dwar kundizzjonijiet tax-
xoghol trasparenti u prevedibbli) ma ssemmix b’mod esplic¢itu d-dritt ghall-
informazzjoni dwar is-sistemi ta’ gestjoni algoritmika u mhijiex specifika bizzejjed biex

4 OECD 2023. https://www.oecd.org/en/publications/the-impact-of-ai-on-the-workplace-main-findings-from-
the-oecd-ai-surveys-of-employers-and-workers_ea0a0Ofel-en.html;
https://www.eurofound.europa.eu/en/publications/2020/european-company-survey-2019-workplace-practices-
unlocking-employee-potential;

3 Ir-Regolament (EU) 2016/679 tal-Parlament Ewropew u tal-Kunsill tas-27 ta’ April 2016 dwar il-protezzjoni
tal-persuni fizici fir-rigward tal-ipprocessar ta’ data personali u dwar il-moviment liberu ta’ tali data, u li jhassar
id-Direttiva 95/46/KE (Regolament Generali dwar il-Protezzjoni tad-Data) (GU L 119, 4.5.2016, p. 1).

6 Abraha H. (2023), Article 88 GDPR and the Interplay between EU and Member State Employee Data
protection rules (L-Artikolu 88 tal-GDPR u l-interazzjoni bejn ir-regoli tal-UE u dawk tal-Istati Membri rigward
il-protezzjoni tad-data tal-impjegati), The Modern Law Review.

7 Id-Direttiva 2002/14/KE tal-Parlament Ewropew u tal-Kunsill tal-11 ta” Marzu 2002 li tistabbilixxi qafas
generali dwar l-informazzjoni u l-konsultazzjoni tal-impjegati fil-Komunita Ewropea - Dikjarazzjoni kongunta
tal-Parlament Ewropew, tal-Kunsill u tal-Kummissjoni dwar ir-rapprezentanza tal-haddiema (GU L 80,
23.3.2002, p. 29).

8 Id-Direttiva (UE) 2019/1152 tal-Parlament Ewropew u tal-Kunsill tal-20 ta’ Gunju 2019 dwar kondizzjonijiet
tax-xoghol trasparenti u prevedibbli fl-Unjoni Ewropea (GU L 186, 11.7.2019, p. 105).

®)

tindirizza l-kumplessita tas-sistema ta’ gestjoni algoritmika. Dawk id-direttivi ma
jiggarantixxux id-dritt tal-haddiema ghall-informazzjoni dwar il-funzjonament, il-
logika, jew l-impatt tas-sistemi algoritmic¢i fuq l-organizzazzjoni u l-evalwazzjoni tax-
xoghol taghhom u jongsu milli jinvolvu lill-haddiema.

FI-Unjoni hemm madwar 20 miljun persuna li tahdem ghal rasha minghajr impjegati, li
jammontaw ghal kwazi 10 % tal-forza tax-xoghol®. Huma ma ghandhomx a¢c¢ess ghal
protezzjoni soc¢jali shiha izda huma ugwalment soggetti ghal tehid ta’ dec¢izjonijiet
awtomatizzat, monitoragg u evalwazzjoni tal-prestazzjoni. Sabiex tigi zgurata I-
gustizzja, u jigi evitat l-isfruttament, fil-forom kollha tax-xoghol modern, id-
dispozizzjonijiet ta’ din id-direttiva jenhtieg li japplikaw ghall-persuni li jahdmu ghal
rashom minghajr impjegati.

Din id-Direttiva jenhtieg li tistabbilixxi standards minimi komuni tal-Unjoni ghall-uzu
tal-gestjoni algoritmika fuq il-post tax-xoghol, filwaqt li tizgura aktar trasparenza u
certezza legali madwar l-Istati Membri. Billi tohloq kundizzjonijiet ekwi ghall-
kumpaniji kollha, inkluzi l-intraprizi Zghar u ta’ dags medju, jenhtieg li d-direttiva
jkollha I-ghan li tappoggja adozzjoni gusta u responsabbli tal-ghodod ta’ gestjoni
algoritmika. Barra minn hekk, se ttejjeb i¢-carezza u l-prevedibbilta ghall-haddiema u
ghall-persuni li jahdmu ghal rashom minghajr impjegati, filwaqt 1i tarrikkixxi I-
esperjenza tax-xoghol taghhom, trawwem il-fidu¢ja fit-teknologiji digitali, u tghin biex
jittaffew ir-riskji potenzjali assoc¢jati mat-tehid ta’ decizjonijiet algoritmiku fil-kuntesti
tal-impjiegi,

ADOTTAW DIN ID-DIRETTIVA:

1.

Artikolu 1
Suggett u kamp ta’ applikazzjoni

Din id-Direttiva tistabbilixxi rekwiziti minimi ghall-uzu trasparenti tal-gestjoni
algoritmika fuq il-post tax-xoghol.

Din id-Direttiva tapplika ghal kull haddiem u impjegatur fl-Unjoni kif ukoll ghall-

persuni li jahdmu ghal rashom minghajr impjegati u ghall-akkwirenti rilevanti ta’
servizzi.

Artikolu 2

Definizzjonijiet

Ghall-finijiet ta’ din 1d-Direttiva, japplikaw 1d-definizzjonijiet li gejjin:

“gestjoni algoritmika” tfisser l-uzu ta’ sistemi awtomatizzati ghall-monitoragg, is-
supervizjoni, l-evalwazzjoni, jew it-tehid jew l-appogg ta’ decizjonijiet b’mezzi
elettronic¢i, rigward il-prestazzjoni tax-xoghol u l-kundizzjonijiet tax-xoghol tal-

? https://ec.europa.eu/eurostat/web/products-eurostat-news/-/DDN-20200615-1?utm_source=chatgpt.com

haddiema inkluzi s-sistemi li jipproc¢essaw id-data personali biex jissorveljaw I-
attivitajiet fl-ambjent tax-xoghol, kif ukoll is-sistemi li jiehdu jew jappoggjaw id-
decizjonijiet 1i jaffettwaw b’mod sinifikanti lill-haddiema jew lill-persuni li jahdmu ghal
rashom minghajr impjegati, bhall-organizzazzjoni ta’ assenjazzjonijiet tax-xoghol, il-
qligh, is-sikurezza u s-sahha, il-hin tax-xoghol, l-ac¢ess ghat-tahrig, il-promozzjoni, u I-
istatus kuntrattwali;

2. “haddiem” tfisser persuna li titqies li ghandha kuntratt ta’ impjieg jew relazzjoni ta’
impjieg kif definit mil-ligi tal-Unjoni u dik nazzjonali, inkluzi ftehimiet kollettivi u 1-
prattika nazzjonali;

3.  “persuna li tahdem ghal rasha minghajr impjegati” tfisser persuna li ma ghandha l-ebda
kuntratt ta’ impjieg jew relazzjoni ta’ impjieg, u li tiddependi primarjament fuq ix-
xoghol personali taghha stess ghall-forniment tas-servizzi kkonc¢ernati;

4. “impjegatur” tfisser persuna naturali jew legali bhala parti minn kuntratti tal-impiegi
jew f’relazzjonijiet ta’ impieg mal-haddiema, f’konformita mal-ligi u l-prattika
nazzjonali;

5. “akkwirent ta’ servizzi” tfisser persuna fizika jew guridika li hija parti ghal ftehim
kuntrattwali ma’ persuna li tahdem ghal rasha minghajr impjegati ghall-forniment ta’
servizzi jew kompiti specifici.

Artikolu 3
Trasparenza u access ghall-informazzjoni

1. L-Istati Membri ghandhom jizguraw li l-impjegaturi u l-akkwirenti ta’ servizzi
Jipprovdu, rispettivament, lill-haddiema taghhom u lill-persuni li jahdmu ghal rashom
minghajr impjegati li maghhom ghandhom kuntratt, u lir-rapprezentanti taghhom,
informazzjoni, bil-miktub, dwar 1-uzu jew l-uzu ppjanat ta’ sistemi ghall-gestjoni
algoritmika fuq il-post tax-xoghol.

2. L-informazzjoni msemmija fil-paragrafu 1 ghandha tinkludi:

(a) dikjarazzjoni cara li s-sistemi ta’ gestjoni algoritmika ged jintuzaw jew hemm il-
hsieb li jigu introdotti, inkluza deskrizzjoni generali tal-iskop taghhom;

(b) il-kategoriji ta’ data migbura u pprocessata minn tali sistemi fir-rigward tal-
haddiema jew tal-persuni li jahdmu ghal rashom minghajr impjegati, inkluza d-data
relatata mal-imgiba u mal-prestazzjoni taghhom, kif ukoll it-tipi ta’ azzjonijiet jew
attivitajiet immonitorjati;

(c) indikazzjoni cara ta’ jekk id-data migbura tintuzax biex jitwettaq tehid ta’
decizjonijiet awtomatizzat, u, meta applikabbli, deskrizzjoni tan-natura u l-kamp ta’
applikazzjoni ta’ tali dec¢izjonijiet.

3.  L-informazzjoni msemmija fil-paragrafu 1 ghandha tigi pprovduta kif gej:

(a) mhux aktar tard mill-ewwel jum tax-xoghol ghall-haddiema u fl-ewwel jum tal-

kuntratt ghall-persuni li jahdmu ghal rashom minghajr impjegati;

(b) qabel I-introduzzjoni ta’ bidliet 11 jaffettwaw sostanzjalment il-kundizzjonijiet tax-
xoghol, 1-organizzazzjoni tax-xoghol jew il-monitoragg u l-evalwazzjoni tal-
prestazzjoni tax-xoghol;

(c) fi kwalunkwe hin fuq talba taghhom.

4.  L-informazzjoni msemmija fil-paragrafu 1 ghandha tigi pprovduta b’mod li jkun ¢ar u
jinftiehem fac¢ilment. L-Istati Membri ghandhom jizguraw li l-impjegaturi u I-
akkwirenti ta’ servizzi jipprovdu l-informazzjoni b’mod li jkun adattat ghal-livell ta’
litterizmu digitali ragonevolment mistenni mill-haddiema jew mill-persuni li jahdmu
ghal rashom minghajr impjegati biex jithmu, filwaqt li jigi evitat l-uzu ta’ lingwagg
tekniku jew kumpless bla bzonn.

L-Istati Membri ghandhom jizguraw li I-informazzjoni msemmija fil-paragrafu 1 tigi
pprovduta f’formati ac¢essibbli ghall-persuni b’dizabbilta.

5. L-ghoti ta’ informazzjoni skont dan 1-Artikolu ghandu jkun limitat ghal dak 1i huwa
strettament mehtieg biex il-haddiem jew il-persuna li tahdem ghal rasha minghajr
impjegati jwettqu xogholhom, jithmu kif is-sistemi algoritmici jinfluwenzaw id-
decizjonijiet li jaffettwawhom, u jezercitaw id-drittijiet taghhom.

Artikolu 4
Konsultazzjoni

1. L-Istati Membri ghandhom jizguraw li l-varar ta’ sistemi godda ta’ gestjoni algoritmika,
jew tali aggornamenti ghas-sistemi ezistenti, li jaffettwaw direttament ir-
remunerazzjoni, l-arrangamenti tax-xoghol, jew il-hin tax-xoghol tal-haddiema, jitqiesu
bhala decizjonijiet li x’aktarx iwasslu ghal bidliet sostanzjali fl-organizzazzjoni tax-
xoghol jew fir-relazzjonijiet kuntrattwali u bhala tali huma soggetti ghal konsultazzjoni
skont I-Artikolu 4(2), il-punt (c), tad-Direttiva 2002/14/KE.

2. Tali konsultazzjoni ghandha tinkludi:

(a) l-objettivi ghall-varar jew l-aggornament kif ukoll il-processi tax-xoghol u I-
haddiema affettwati;

(b) il-bidliet fl-ammont ta’ xoghol, I-intensita tax-xoghol, 1-iskedar, il-hin tax-xoghol,
il-flessibbilta, jew il-kontenut tax-xoghol;

(c) l-effetti fuq is-sahha u sikurezza okkupazzjonali;
(d) it-tipi ta’ data migbura;

(e) 1l-mizuri fis-sehh biex jigi identifikat u mmitigat il-pregudizzju jew l-ezitu
diskriminatorju;

(f) 1l-mekkanizmi ta’ sorveljanza mill-bniedem;

(g) il-mizuri ta’ tahrig u appogg ghall-haddiema affettwati u ghall-persuni li jahdmu
ghal rashom minghajr impjegati affettwati.

Artikolu 5
Prattiki pprojbiti

L-Istati Membri ghandhom jizguraw li I-impjegaturi u l-akkwirenti ta’ servizzi jkunu
pprojbiti milli jipprocessaw data personali li tikkon¢erna:

(a) l-istat emozzjonali jew psikologiku tal-haddiema jew tal-persuni li jahdmu ghal
rashom minghajr impjegati;

(b) in-newrosorveljanza;
(c) il-konverzazzjonijiet privati;

(d) l-imgiba tal-haddiema jew tal-persuni li jahdmu ghal rashom minghajr impjegati
wagqt li ma jkunux fuq ix-xoghol jew meta jkunu fi kmamar privati;

(e) 1l-previzjoni tal-ezerc¢izzju tad-drittijiet fundamentali, inkluzi 1-liberta ta’
assoc¢jazzjoni, id-dritt ta’ negozjar u ta’ azzjoni kollettivi jew id-dritt ghall-
informazzjoni u l-konsultazzjoni kif stabbilit fil-Karta tad-Drittijiet Fundamentali
tal-Unjoni Ewropea;

(f) l-inferenzi dwar l-origini razzjali jew etnika, l-istatus tal-migrazzjoni, l-opinjonijiet
politi¢i, it-twemmin religjuz jew filosofiku, id-dizabbilta, l-istat tas-sahha, is-
shubija fi trade union jew l-orjentazzjoni sesswali.

Xejn f’din id-Direttiva ma ghandu jigi interpretat bhala li jippermetti prattiki li b’xi mod
iehor huma pprojbiti skont ir-Regolament (UE) 2016/679 jew ir-Regolament (UE)
2024/1689 tal-Parlament Ewropew u tal-Kunsill'°.

Artikolu 6
Sorveljanza u riezami mill-bniedem

L-Istati Membri ghandhom jizguraw li l-impjegaturi u l-akkwirenti ta’ servizzi jzommu
sorveljanza effettiva mill-bniedem f’kull hin tas-sistemi kollha ta’ gestjoni algoritmika
varati fuq il-post tax-xoghol. L-Istati Membri ghandhom jizguraw ukoll li l-impjegaturi
u l-akkwirenti ta’ servizzi jiddezinjaw, u jinfurmaw lill-haddiema, lill-persuni li jahdmu
ghal rashom minghajr impjegati, u lir-rapprezentanti taghhom, b’dan, lill-entita

10 [r-Regolament (UE) 2024/1689 tal-Parlament Ewropew u tal-Kunsill tat-13 ta’ Gunju 2024 li jistabbilixxi
regoli armonizzati dwar l-intelligenza artifi¢jali u li jemenda r-Regolamenti (KE) Nru 300/2008, (UE) Nru
167/2013, (UE) Nru 168/2013, (UE) 2018/858, (UE) 2018/1139 u (UE) 2019/2144 u d-Direttivi 2014/90/UE,
(UE) 2016/797 u (UE) 2020/1828 (I-Att dwar I-Intelligenza Artifi¢jali) (Test b’rilevanza ghaz-ZEE) (GU L,
2024/1689, 12.7.2024, ELI: http://data.europa.eu/eli/reg/2024/1689/0j).

responsabbli ghall-monitoragg tal-funzjonament u l-impatt ta’ tali sistemi, inkluza I-
konformita ta’ tali sistemi mal-istandards legali, tas-sahha u tas-sikurezza u etici
applikabbli, kif ukoll ghar-riezami tad-decizjonijiet taghhom.

2. L-Istati Membri ghandhom jizguraw li 1-haddiema u l-persuni li jahdmu ghal rashom
minghajr impjegati, fuq talba, ikollhom id-dritt li jiksbu minghand l-impjegatur jew
minghand l-akkwirent ta’ servizzi, spjegazzjoni orali jew bil-miktub dwar kwalunkwe
decizjoni li taffettwa l-aspetti essenzjali tar-relazzjoni tal-impjieg jew kuntrattwali
taghhom, inkluzi l-allokazzjoni tal-kompiti, 1-evalwazzjoni tal-prestazzjoni, l-iskedar
tal-hin tax-xoghol, ir-remunerazzjoni, u I-mizuri dixxiplinari, meta kwalunkwe
decizjoni relatata ma’ tali kwistjonijiet tkun ittiehdet jew tkun giet influwenzata b’mod
sostanzjali minn sistema algoritmika.

L-ispjegazzjoni msemmija fil-paragrafu 1 ghandha tigi pprovduta fi Zzmien ragonevoli u
f*format li jkun accessibbli u li jinftichem mill-haddiem jew mill-persuna li tahdem ghal
rasha minghajr impjegati kkoncernati.

3. L-Istati Membri ghandhom jizguraw li d-decizjonijiet li jikkon¢ernaw il-bidu jew it-
terminazzjoni ta’ relazzjoni ta’ impjieg jew kuntrattwali, it-tigdid jew in-nuqqas ta’
tigdid ta’ ftehim kuntrattwali, u kwalunkwe bidla fir-remunerazzjoni ma jittihdux biss
abbazi tal-gestjoni algoritmika. Tali dec¢izjonijiet ghandhom ikunu soggetti wkoll ghal
riezami u determinazzjoni finali minn supervizur uman.

4.  L-Istati Membri ghandhom jizguraw li r-rapprezentanti tal-haddiema u tal-persuni li
jahdmu ghal rashom minghajr impjegati jkunu jistghu jitolbu lill-impjegatur jew lill-
akkwirent ta’ servizzi jiskatta riezami tal-funzjonament tas-sistemi ta’ gestjoni
algoritmika fis-sehh fejn ikun hemm thassib gustifikat li tali sistemi juru pregudizzji jew
hsarat sistemici jew joholqu theddida ghall-benesseri mentali jew fiziku tal-haddiema
jew tal-persuni li jahdmu ghal rashom minghajr impjegati jew ghas-sahha u s-sikurezza
fuq il-post tax-xoghol.

Artikolu 7
Sahha u sikurezza okkupazzjonali

1. Minghajr pregudizzju ghad-Direttiva tal-Kunsill 89/391/KEE u ghad-direttivi relatati
fil-qasam tas-sahha u sikurezza okkupazzjonali, I-Istati Membri ghandhom jizguraw li 1-
impjegaturi:

(a) jevalwaw ir-riskji tas-sistema ta’ gestjoni algoritmika ghas-sikurezza u s-sahha
taghhom, b’mod partikolari fir-rigward tar-riskji possibbli ta’ a¢¢identi relatati
max-xoghol, riskji psikosocjali u ergonomici kif ukoll pressjoni zejda fuq il-
haddiema;

(b) jivvalutaw jekk is-salvagwardji ta’ dawk is-sistemi humiex xierqa ghar-riskji
identifikati meta jitqiesu I-karatteristi¢i specifici tal-ambjent tax-xoghol,

(c) jintroduc¢u mizuri preventivi u ta’ protezzjoni xierqa.

PE774.283v02-00 16/20 PR\1323860MT.docx

MT



Artikolu 8
Responsabbiltajiet tal-awtoritajiet nazzjonali kompetenti

1.  L-Istati Membri ghandhom jaghtu lill-ispettorati tax-xoghol rispettivi taghhom il-
kompitu li jissorveljaw l-uzu sikur u nondiskriminatorju tas-sistemi ta’ gestjoni
algoritmika fuq il-post tax-xoghol.

2. L-ispettorati tax-xoghol ghandhom jinghataw il-kompitu li jimmonitorjaw,
jikkontrollaw u jivvalutaw:

(a) is-sikurezza tas-sistemi algoritmici uzati f’kuntesti ta” impjieg, b’mod partikolari
fir-rigward tal-impatt taghhom fuq is-sahha fizika u mentali tal-haddiema;

(b) li ma jkunx hemm pregudizzju u diskriminazzjoni fit-tfassil, fil-varar jew fil-
funzjonament ta’ tali sistemi;

(c) l-impatt tas-sistemi ta’ gestjoni algoritmika fuq il-hin tax-xoghol u l-pressjoni tal-
prestazzjoni fuq il-haddiema;

(d) il-konformita mad-dispozizzjonijiet rilevanti ta’ din id-Direttiva u ma’ ligi
applikabbli ohra tal-Unjoni u nazzjonali, inkluzi dispozizzjonijiet relatati mas-sahha

u s-sikurezza okkupazzjonali u t-trattament ugwali.

3. L-Istati Membri ghandhom jizguraw li l-ispettorati tax-xoghol taghhom jinghataw
rizorsi, setghat u gharfien espert tekniku adegwati biex iwettqu 1-funzjonijiet taghhom
b’mod effettiv.

NOTA SPJEGATTIVA

[1-post tax-xoghol modern ghaddej minn trasformazzjoni profonda xprunata mid-
digitalizzazzjoni, l-awtomatizzazzjoni u l-avvanz rapidu tal-intelligenza artifi¢jali (IA). Is-
sistemi ta’ gestjoni algoritmika qed jigu varati dejjem aktar biex jghinu lill-impjegaturi
jissorveljaw, jevalwaw u jallokaw ix-xoghol, filwaqt li jsawru mill-gdid kif jittiehdu d-
decizjonijiet fis-setturi kollha. Filwaqt li dawn it-teknologiji joffru opportunitajiet biex jittejbu
l-effi¢jenza, il-produttivita u I-kundizzjonijiet tax-xoghol, jintroduc¢u wkoll riskji u sfidi
godda, b’mod partikolari fir-rigward tat-trasparenza, ir-responsabbilta, is-sahha u s-sikurezza,
u d-drittijiet fundamentali tal-haddiema. Il-pass mghaggel ta’ din it-trasformazzjoni spiss
jagbez il-kapacita tal-oqfsa legali ezistenti biex jipprovdu salvagwardji adegwati, u dan thallu
lill-haddiema esposti u lill-impjegaturi incerti dwar l-obbligi taghhom.

Ir-rapporteur jemmen li 1-Unjoni Ewropea jehtigilha tiehu passi proattivi biex tinnaviga din it-
trasformazzjoni b’mod li jappoggja kemm il-kompetittivita ekonomika kif ukoll il-progress
soc¢jali. Il-varar ta’ sistemi ta’ gestjoni algoritmika fuq il-post tax-xoghol irid ikun i¢¢entrat
fuq il-bniedem, jirrispetta d-drittijiet u jkun inkluziv mid-disinn. Ghal dak I-ghan, jehtieg li 1-
UE tizgura li 1-haddiema kollha kif ukoll il-persuni li jahdmu ghal rashom minghajr impjegati
jkollhom acc¢ess ghal informazzjoni ¢ara, tahrig xieraq, u partec¢ipazzjoni sinifikattiva fid-
decizjonijiet li jaffettwaw il-hajja tax-xoghol taghhom. Fl-istess hin, il-kumpaniji, b’mod
partikolari I-SMEs, jehtiegu ambjent regolatorju stabbli u armonizzat li jkun sempli¢i,
trasparenti u li jappoggja l-innovazzjoni u l-kompetizzjoni gusta.

Ir-rapporteur iqis li direttiva qafas dedikata hija l-aktar strument legali effettiv biex jigu
indirizzati dawn l-isfidi. Filwaqt 1i l-istrumenti ezistenti bhall-Att dwar 1-IA, ir-Regolament
Generali dwar il-Protezzjoni tad-Data, id-Direttiva dwar kundizzjonijiet tax-xoghol
trasparenti u prevedibbli, u d-Direttiva dwar l-informazzjoni u l-konsultazzjoni jipprovdu xi
salvagwardji rilevanti, dawn ma jindirizzawx b’mod komprensiv il-kwistjonijiet specifici
mahluqga mill-gestjoni algoritmika fir-relazzjoni bejn l-impjegatur u I-haddiem. Direttiva se
tippermetti lill-UE taghlaq dawn il-lakuni regolatorji billi tistabbilixxi standards minimi li
jizguraw certezza legali akbar, irawmu I-fiducja fit-teknologija, u jippromwovu 1-gustizzja fit-
trasformazzjoni digitali tax-xoghol.

Ghal dan I-ghan, ir-rapporteur jipproponi direttiva li tistabbilixxi regoli ¢ari dwar it-
trasparenza, il-konsultazzjoni u s-sorveljanza mill-bniedem fl-uzu ta’ sistemi ta’ gestjoni
algoritmika. Dan jinkludi dispozizzjonijiet li:

e jiddefinixxu I-gestjoni algoritmika u jistabbilixxu l-kamp ta’ applikazzjoni taghha
kemm ghall-haddiema kif ukoll ghall-persuni li jahdmu ghal rashom minghajr
impjegati;

e jizguraw li I-haddiema jir¢ievu informazzjoni f"waqtha, ¢ara u acc¢essibbli dwar kif
jiffunzjonaw is-sistemi algoritmici u kif dawn jaffettwaw il-hidma taghhom;

e jezigu konsultazzjoni mar-rapprezentanti tal-haddiema qabel I-introduzzjoni ta’
sistemi godda jew aggornamenti sostanzjali li jaffettwaw ir-remunerazzjoni, 1-
organizzazzjoni tax-xoghol, jew il-hin tax-xoghol;

e jipprojbixxu prattiki specifi¢i ta’ data dannuzi, bhall-monitoragg ta’ stati emozzjonali
jew imgiba privata;

e jippermettu li d-decizjonijiet ewlenin, bhar-reklutagg, it-terminazzjoni, u I-bidliet fil-
pagi, jibqghu soggetti ghal riezami mill-bniedem;

e jintroducu obbligi specifi¢i dwar is-sahha u s-sikurezza biex jigu evitati pressjoni
zejda u riskji psikosocjali;

e jassenjaw responsabbiltajiet lill-ispettorati nazzjonali tax-xoghol ghas-sorveljanza tal-
uzu sikur u nondiskriminatorju tal-ghodod ta’ gestjoni algoritmika.

Ir-rapporteur jenfasizza li din il-proposta ghal direttiva mhijiex mahsuba biex tohnoq I-
innovazzjoni jew titfa’ piz fuq in-negozji b’burokrazija zejda. Ghall-kuntrarju, bl-
istabbiliment ta’ standards cari, proporzjonati u li jibqghu validi fil-futur, se tappoggja
integrazzjoni gusta u effettiva ta’ teknologiji godda fuq il-post tax-xoghol. Se tghin lill-
kumpaniji, inkluzi I-SMEs, jadattaw b’mod kunfidenti ghall-era digitali, tippromwovu
kundizzjonijiet ekwi fis-suq intern kollu, u tizgura li 1-haddiema jkunu mghammra, protetti u
moghtija s-setgha fid-dawl tal-bidla li ghaddejja. B’dan il-mod, id-direttiva tikkontribwixxi
ghal suq tax-xoghol Ewropew modern, kompetittiv u so¢jalment responsabbli.

ANNESS: ENTITAJIET JEW PERSUNI
LI R-RAPPORTEUR IRCIEVA KONTRIBUT MINGHANDHOM

F’konformita mal-Artikolu 8 tal-Anness I tar-Regoli ta’ Pro¢edura, ir-rapporteur jiddikjara li
r¢ieva kontribut mill-entitajiet jew il-persuni li gejjin fit-thejjija tal-abbozz ta’ rapport:

Entita u/jew persuna

BusinessEurope

ETUC

Move.Eu

Indeed

Cemeet

Industriall

Addeco

Eurocadres

Technology Industries Finland

Polish Confederation Lewiatan

Polish Ministry of Labour and Social Policy
Eurocommerce

Mc Donalds Poland

Valerio De Stefano, Canada Research Chair in Innovation, Law and Society, Osgoode Hall
Law School, Toronto, Canada

European Disability Forum

EU-OSHA

I1-lista ta’ hawn fuq hija mfassla taht ir-responsabbilta eskluziva tar-rapporteur.

ir-rapporteur jiddikjara li pprezenta lill-persuni fizi¢i kkonc¢ernati 1-Avviz tal-Parlament
Ewropew Nru 484 dwar il-Protezzjoni tad-Data (https://www.europarl.europa.eu/data-
protect/index.do), li jistabbilixxi l-kundizzjonijiet applikabbli ghall-ipproc¢essar tad-data
personali taghhom u d-drittijiet marbuta ma’ dak l-ipprocessar.

